
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ
1. Անհրաժեշտությունը` պայմանավորված է ՀՀ ոստիկանության ԱՎՎ ստորաբաժանումների շենքային պայմանների, աշխատողների սոցիալական վիճակի բարելավման, ՀՀ կառավարության 2015 թվականի սեպտեմբերի 25-ի <<ՀՀ հակակոռուպցիոն ռազմավարությունը և դրա իրականացման 2015-2018 թվականների միջոցառումների ծրագիրը և պետական եկամուտների հավաքագրման, ոստիկանության կողմից քաղաքացիներին ծառայությունների մատուցման, առողջապահության և կրթության ոլորտներում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագրերը հաստատելու>> թիվ 1141-Ն որոշմամբ հաստատված միջոցառումների ծրագրի կատարումն ապահովելու նպատակով ԱՎՎ ընթացիկ տարվա արտաբյուջետային միջոցների փաստացի գոյացող մուտքերի, ինչպես նաև 2018 թվականի տարեսկզբի ազատ մնացորդի հաշվին իրականացվող շինարարական աշխատանքների, ԱՎՎ աշխատողներին հատկացվող հավելավճարների և հակակոռուպցիոն ռազմավարության միջոցառումների շրջանակներում ՀՀ ոստիկանության ԱՎՎ ստորաբաժանումներում հերթերը կանոնակարգող սարքավորումների ձեռքբերման ֆինանսավորման հանգամանքով:
2. Ընթացիկ իրավիճակը և խնդիրները.

ՀՀ կառավարության 2018 թվականի մարտի 22-ի թիվ 286-Ն որոշմամբ հաստատվել է ԱՎՎ  2018 թվականի արտաբյուջետային միջոցների նախահաշիվը, որում նախատեսված չեն եղել կապիտալ շինարարական աշխատանքներ, քանի որ ՀՀ կառավարության որոշման ընդունման ժամանակ այդ կապիտալ շինարարական աշխատանքների նախագծանախահաշվային փաստաթղթերը առկա չէին, իսկ հակակոռուպցիոն ռազմավարության շրջանակներում անձնագրային ծառայություններում հերթերի կանոնակարգման տերմինալների տեղադրման մասով կատարվում էր շուկայի ուսումնասիրության աշխատանքներ: 
Բացի այդ նշված որոշմամբ 2018 թվականին նախատեսված է 580,0 մլն դրամի մուտքեր: 2018թ.-ի յոթ ամիսների ընթացքում ՀՀ ոստիկանության ԱՎ վարչության արտաբյուջետային փաստացի մուտքերը կազմել են 373.1 մլն. դրամ, որը նշված ժամանակահատվածի պլանային 338.3 մլն. դրամի համեմատությամբ ավել է 34.8 մլն. դրամով կամ 10.3%-ով:
Հաշվի առնելով վերոգրյալը՝ կանխատեսվում է, որ մինչև տարեվերջ մուտքերը կկազմեն առնվազն 610,0 մլն դրամ, հետևաբար անհարժեշտություն է առաջացել՝ ԱՎՎ արտաբյուջետային մուտքերը ավելացնել 30,0 մլն դրամով:

Ծախսերը նախատեսվում է ավելացնել 130.0 մլն. դրամով՝ հաշվի առնելով ավելացվող եկամուտները, ինչպես նաև  19,1 մլն դրամ հավելուրդը և տարեսկզբի 80,9 մլն դրամ մնացորդը: 
Վերոնշյալ 130,0 մլն դրամ ավելացումն առաջարկվում է ուղղել հետևյալ ծախսային հոդվածներին.

Աշխատանքի վարձատրություն (հավելավճարներ)՝ 4111 հոդված – 43,0 մլն. դրամ: Նախատեսվում է ԱՎՎ աշխատողների սոցիալական վիճակի բարելավման և նրանց կողմից մատուցվող ծառայությունների արդյունավետության բարձրացման նպատակով հատկացվող հավելավճարների գծով ծախսերը ֆինանսավորելու համար: Հաշվի առնելով այս ուղղությամբ 2018 թվականին նախատեսված 292,0 մլն դրամը և 43,0 մլն դրամ ավելացումը (ընդամենը՝ 335.0 մլն դրամ)՝ մեկ աշխատողի հաշվարկով միջին ամսական հավելավճարի չափը կկազմի 45,2 հազար դրամ: Նշված ուղղությամբ 2018 թվականի ֆինանսավորման ավելացումը պայմանավորված է այն հանգամանքով, որ նշված սոցիալական ուղղությամբ 2016 թվականին նախատեսված էր 420,0 մլն դրամ, իսկ մեկ աշխատողի հաշվարկով՝ 58,6 հազար դրամ: 2016 թվականին կատարված օերնսդրական փոփոխությամբ պայմանավորված (այն է՝ 2016թ.-ի օգոստոս ամսից ՀՀ քաղաքացիներին իրավունք տրվեց կենսաչափական կողմնորոշիչներ պարունակող փաստաթղթերով (նույնականացման քարտ և կենսաչափական անձնագիր) անձնագրարվորվելու փոխարեն ստանալ նաև նախկին նմուշի անձնագիր) էականորեն կրճատվեցին արտաբյուջետային մուտքերը: Քանի որ 2016 թվականի օգոստոս ամսին ծախսային մյուս հոդվածներով արդեն իսկ առկա էին ապրանքների մատակարարման և ծառայությունների մատուցման պայմանագրեր, իսկ դրանցից շատերն արդեն իսկ կատարված էին, հետևաբար, ծախսերի նվազեցումը հիմնականում կատարվեց սոցիալական ուղղվածության հոդվածի ծախսի կրճատման հաշվին:
Առաջարկվող փոփոխությամբ 43,0 մլն դրամ ավելացնելու պարագայում այս ուղղությամբ նախատեսվող ֆինանսավորման ընդհանուր ֆոնդը 2016 թվականին նախատեսվածից փոքր կլինի 85,0 մլն դրամով, իսկ մեկ աշխատողի հաշվարկով նախատեսվող 45,2 հազար դրամ գումարը՝ 13,4 հազար դրամով: 
Տեղեկատվական ծառայություններ (4234 հոդված) – 67,5 հազար դրամ: ԱՎՎ և տարածքային անձնագրային ստորաբաժանումների համար 2018 թվականին  <<02  շաբաթաթերթի>> բաժանորդագրության մեկ թերթի արժեքը սահմանված 140 դրամից դարձել է 150 դրամ: Փոփոխության անհրաժեշտությունը կայանում է նրանում, որ թերթերի գնման նպատակով հայատարարված ՀՀ ԿԱ Ո ԳՀԱՇՁԲ-2018/ԹԵՐԹ-16 ծածկագրով մրցույթի տվյալ չափաբաժինը չի կայացել, քանի որ մասնակցի կողմից առաջարկված գինը ավել է եղել նախահաշվային գնից: Ըստ այդմ, անհրաժեշտություն  է առաջացել կատարելու միավոր գնի փոփոխություն և այս ուղղությամբ ծախսերը ավելացնել 67.5 հազար դրամով:
Շենքերի և շինությունների կապիտալ վերանորոգում (5113) հոդված – 70,9 մլն դրամ: Գումարը առաջարկվում է ուղղել ՀՀ ոստիկանության ԱՎՎ Շենգավիթի և Վաղարշապատի անձնագրային բաժանմունքների կապիտալ վերանորոգման աշխատանքների, տեխնիկական և հեղինակային հսկողության աշխատանքների ֆինանսավորմանը:
ՀՀ ոստիկանության ԱՎ վարչության Շենգավիթի և Վաղարշապատի անձնագրային բաժանմունքների աշխատասենյակները գտնվում են անմխիթար վիճակում, հատակները քայքայված են, անհրաժեշտություն կա դրանք վերակառուցելու և համապատասխանեցնելու մեկ պատուհանի սպասարկման սկզբունքին:
Վարչական սարքավորումներ (5122) հոդված – 16.0 մլն. դրամ: Գումարը նախատեսվում է ուղղել ՀՀ կառավարության 2015 թվականի սեպտեմբերի 25-ի <<ՀՀ հակակոռուպցիոն ռազմավարությունը և դրա իրականացման 2015-2018 թվականների միջոցառումների ծրագիրը և պետական եկամուտների հավաքագրման, ոստիկանության կողմից քաղաքացիներին ծառայությունների մատուցման, առողջապահության և կրթության ոլորտներում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագրերը հաստատելու>> թիվ 1141-Ն որոշմամբ հաստատված միջոցառումների ծրագրի կատարման շրջանակներում 35 անձնագրային ստորաբաժանումներում հերթերը կանոնակարգող տերմինալների ձեռք բերման և տեղադրման համար: Նշված գումարը չափը նախատեսված է այդ որոշման 4-րդ հավելվածով, ինչի ուսումնասիրությունը և հաշվարկները կատարվել են ՀՀ կառավարության աշխատակազմի միջոցով:
3. Կարգավորման նպատակը և բնույթը. 

Կարգավորման նպատակը Հայաստանի Հանրապետության կառավարությանն առընթեր Հայաստանի Հանրապետության ոստիկանության մի շարք  ստորաբաժանումների շենքային (աշխատանքային) պայմանների, աշխատողների սոցիալական վիճակի,   բարելավումն ու տեխնիկական հագեցվածության բարձրացումն է։

4. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանության անձնագրային և վիզաների վարչություն։
 5. Ակնկալվող արդյունքը. 

ՀՀ ոստիկանության անձնագրային և վիզաների վարչության կողմից մատուցվող ծառայությունների որակի բարձրացում:
ՀՀ  ոստիկանություն 

